
歌手王君馨前晚演出商場音樂會，其父母及外
籍老公到場支持，她在台上勁舞連場，贏盡掌聲，
她自爆去年出現焦慮及抑鬱症狀，故推出正能量新
歌《Get Down》，希望心中的魔鬼「收聲」。她
受訪時表示：「舊年年尾做完演唱會後，已經聽到
好多話自己冇嘢再做嘅聲音，要睇心理輔導，但只
係焦慮多過抑鬱，唔使食藥。我有宗教支持，祈禱
後就冇事。」提到粉絲擔心她做傻事，她說：「雖
然我都會返天家，但一定唔會做傻事，唔使擔心
我，祈禱同讀經文後就冇事。」

馮盈盈、陸浩明、游嘉欣及孔德賢於無綫旅遊節目
《玩轉澳門更多Fun》，走訪澳門的隱世咖啡店。店主除
研發大量味道獨特的單品咖啡外，更準備了不同厚度的咖
啡杯！游嘉欣講咖啡口感時，竟表示想起拍親熱戲時的
感覺：「個杯厚度唔同，擺入個嘴唇（感覺）好唔同，
等於同唔同人拍咀戲一樣。」陸浩明說：「你咀過邊
個先？講嚟聽吓。」游嘉欣一臉認真答：「徐文
浩、周嘉洛、吳偉豪！」她更指吳偉豪的嘴唇代表
咖啡杯，整體感覺粗糙，笑爆全場！

游嘉欣飲咖啡想起拍親熱戲

■王君馨勁舞連場，炒熱氣氛。

■游嘉欣經常語出驚人。

古天樂
唔肯跳《今期流行》
電影《九龍城寨之圍城》代

表香港角逐奧斯卡金像獎「最佳
國際劇情片」，昨日古天樂、林
峯、胡子彤、張文傑與伍允龍等
到戲院出席答謝場。有粉絲自製
標語要求演員「娶她」，以及要
求與古天樂演的「龍捲風」一齊
跳《今期流行》，場面搞笑。
對於有觀眾問《九》片前傳

和終章何時面世？古天樂叫影迷
耐心等待，因之前原班人馬拍另
一部作品。提到他沒有跟粉絲跳
《今期流行》，他笑言：「唔好
啦。」問到若全球票房破10億會
否跳唱慶祝？他笑言：「求神拜
佛唔好過！」即將生日的他表示
《九》片能代表香港進軍奧斯卡
是最好的生日禮物：「唔單止
我，對香港電影都係一個大鼓
舞。我一直都話每部電影有佢嘅
命運，能夠得到唔同地方嘅肯
定，希望最後可以攞獎。」

■左起：胡子彤、古天樂、林峯與張文傑開心
《九》片衝出國際。

連詩雅（Shiga）、鍾柔美與
張進翹昨日到商場出席活

動，Shiga於表演期間一度落台
與觀眾握手和合照，非常親
民。Yumi受訪時表示現在要兼
顧上學和拍劇，試過辛苦到崩
潰落淚，特別是連續3天放學
就去拍攝，通宵收工後隨即上
學，雖然還要拍至下月中，但
慶幸最辛苦的階段已過，並感
激工作人員很疼錫她，故有信
心完成工作和學業，會努力
分配好時間。

尚未滿18歲的她還堅守
一個原則，就是保留熒幕初
吻：「劇中有一幕喺泳池做
人工呼吸嘅戲份，不過經

理人好好，安排
我 『 借

位』拍。講真我仲未接受獻出熒幕
初吻，話晒未拍過拖。（留番拍拖
後先奉獻？）唔知，隨緣。」問到
在學校有否認識男同學？她坦言認
識了幾位，主要是同組做功課。提
到3個月後便踏入18歲，Yumi笑
言未想到如何慶祝。

連詩雅感恩奶量充足

今次是Shiga為老公陳家樂誕
下女兒後首度公開亮相，她穿透視
上衣配高衩長裙大晒修身成果。久
未公開唱歌的她坦言心情緊張，希
望觀眾給予掌聲作鼓勵，全場即大
力拍掌。她受訪時表示尚未完全修
身，體重與之前仍相差 2至 3公
斤，為免上鏡顯肥，會繼續努力減
磅。記者笑她的上圍從未如此驕
人，她笑言：「始終係 BB嘅食
物！其實我都好感恩，之

前好多人話我應該唔會有（人
奶），我都擔心過，不過原來身形
同奶量係冇關係，托賴產量都算
多。」
問到會否追多個小朋友？她

坦言想過，但更想讓身體休息，
會先工作一段時間。她指老公雖
然換尿片技術差一點，但很錫女
兒：「佢聽到囡囡喊會衝去照
顧，就算打機都會等囡囡瞓
先，我好欣賞老公呢份心
意。」談到好姊妹黃翠如疑有
喜，Shiga稱未有追問對方，
因大家還未有機會見面，反而是
翠如不時主動關心她：「因為之前
家樂喺馬來西亞拍戲，佢驚我一個
人會唔開心，佢會擔心我。講講
吓，我都應該關心佢，做完嘢要
搵佢。」

鍾柔美未夠秤
堅守熒幕初吻

■連詩雅穿透視
上衣及高衩裙，
大晒修身成果。

連續3日通頂拍戲 崩潰爆喊

近日忙返學及拍劇的鍾柔美（Yu-
mi），自爆試過辛苦到崩潰爆喊，不過
慶幸最難捱的階段已過，有信心分配好
時間。未滿18歲的她笑言會堅守熒幕
初吻，就算拍人工呼吸的戲份，都是
借位演出。

王君馨
自爆有抑鬱症狀




